
Inatsisartut 
Aningaasaqarnermut Ataatsimiititaliaq
Finansudvalget

Aningaasaqarnermut Naalakkersuisoq 

Ulloq/Dato:
J.nr.:

13. november 2009
01.31.06/09-00441

Aningaasaqarnermut  Ataatsimiititaliap  suliaq  nr.  01.31.06/09-00441  pillugu 
sisama  nngornermi  ulloq  12.  november  2009-mi  aalajangiinera  pillugu   
Naalakkersuisunut ilisimatitsineq

Sisimiuni Entreprenørinut Aatsitassarsiornermullu Ilinniarfimmi maskiinanut 
aningaasaliissutit atugassanngortinneqarnissaat

Naalakkersuisut inassutigaat:

- kontomi  pingaarnermi  80.00.00-imi,  Sanaartornermut  atugassat 
agguarneqanngitsunut  tunngasumi,  aningaasaliissutit  14.000.000  koruuninik 
ikineqassasut,
- kontomi  pingaarnermi  84.40.09-mi,  Inuussutissarsiutitigut 
ilinniartitaanermut  tunngasumi,   suliassamut  nr.  080.51.010-mut,  Sisimiuni 
Entreprenørinut  Aatsitassarsiornermullu  Ilinniarfimmut  tunngasumut, 
aningaasaliissutit 14.000.000 koruuninik amerlineqassasut.

Aningaasaqarnermut Ataatsimiititaliap oqaaseqaatai
Sisimiuni  entreprenørinut  aatsitassarsiornermullu  ilinniarfimmi  maskiinanik  pisinissaq 
siunertaralugu  aningaasanik  agguaanneqanngitsunik  atugasiissuteqarnissaq  Naalakkersuisut 
suliami matumani qinnutigaat. 

Maskiinanik  pisinissamut  20  mio.  kr.-it  atugassiissutigineqaqqaaraluartut entreprenørinut 
aatsitassarsiornermullu  ilinniarfiup  sananeqarnerata  akitsornera  pissutigalugu  maskiinanik 
pisinissamut  taamaallaat  14  mio.  kr.-it  sinnerussimasut  ataatsimiititaliamit 
maluginiarneqarpoq. Katillugilli  18,7 mio.  kr.-inik pisinissamik kissaateqarneq atuarfimmit 
saqqummiunneqarsimavoq.  Taamaalilluni  atortussat  kissaatigineqartut  ilaat 
pisiarinngitsoorneqartariaqarput kingusinnerusukkulluunniit pissarsiarineqarniartariaqarlutik. 

Taama  killiisoqaraluartoq  ilinniarfiup  ilinniartitsinissamut  pilersaarutai  anguniagaalu 
ingerlanneqarsinnaassasut  Aningaasaqarnermut  Ataatsimiititaliamit 
tunngavissaatinneqarpoq. 

Aningaasaqarnermut Ataatsimiititaliap aalajangigaa
Naalakkersuisunit inassuteqaatit Aningaasaqarnermut Ataatsimiititaliamit akuerineqarput. 

Aningaasaqarnermut Ataatsimiititaliaq sinnerlugu

